Nafarroako Parlamentuko Mahaiak, 2012ko irailaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Román Felones Morrás jaunak aurkeztutako galdera, Legateko ipar zutarria hausteari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Kulturako, Turismoko eta Erakunde Harremanetako Batzordean izapidetzea.

Iruñean, 2012ko irailaren 3an

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeari atxikitako foru parlamentari Román Felones Morrásek, Legebiltzarreko Erregelamenduaren 188. artikuluan eta hurrengoetan ezarritakoaren babesean, ondoko galdera egin du, kasuko batzordean ahoz erantzuteko:

Iragan uztailaren 4an, gure erkidegoko hedabide idatzietako batek eman zuen albistearen arabera, hautsita agertu zen ipar zutarria menhirra, zeina Lorenzo Ondarrak Legaten aurkitu baitzuen 1973an. Hedabideak monumentu megalitikoaren bi argazki ere eman zituen, bata hautsi aurrekoa eta bestea hautsi ostekoa.

Horrenbestez, hauxe jakin nahi dugu:

1. Departamentuak abiarazi al du berariazko ekintzarik halako ekintza baten arrazoiak eta egileak ezagutzeko? Hala baldin bada, zein da une honetan dagoen informazioa?

2. Departamentuaren ustez, gure erkidegoko ondare megalitikoa behar beste babestuta dago?

3. Departamentuak jarduketa osagarririk abiaraziko al du ondare horren kontserbazioa, ezaupidea eta dibulgazioa hobetzeko?

Iruñean, 2012ko uztailaren 16an

Foru parlamentaria: Román Felones Morrás

